
2021EKO APIRILAREN 6KO
TOKIKO GOBERNU BATZARRA

Lazkaoko Udaletxean, bi mila eta hogeita bateko apirilaren seian, arratsaldeko
bostetan, Lazkaoko Udalaren Tokiko Gobernu Batzarra bildu da, aurrez honetarako deial-
dia egin delarik, Kepa Zubiarrain Erauskin Alkatearen lehendakaritzapean. Bertaratutako
zinegotziak honako hauek dira: Amagoia Naldaiz Mingo, Aitor Altuna Oiarbide eta Joxemai
Ormazabal Sukia.

Idazkari lanetan Ifiaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko martxoaren 22an egindako bilkurako akta, idatzita dagoen moduan onartu dela-
rik.

II.- FAKTURAK.-

Ondoren Udaletxera azkenaldi honetan etorri diren fakturak aztertu dira. Aztertu
ondoren 2021eko ekitaldiko aurrekontuari dagokion 18 zbk.dun fakturen zerrenda, bere
espedientean dagoena, BERROGEITA ZORTZI MILA LAUREHUN ETA BOST EURO ETA
BERROGEITA BI ZENTIMO (48.405,42 €)takoa onartzea erabaki da.

IIT.- 21.1 U.E. -KANPANDEGI-KO URBANIZAZIO PROIEKTUAREN ALDAKETAREN ONARPE-
NA.-

Tokiko Gobernu Batzarrak, 2020ko irailaren 7an egindako batzarraldian, 21.1
U.E.21.1 -Kanpandegi-ko urbanizazio proiektuaren aldaketa puntualari hasierako onarpena
eman zion,

Urbanizazio proiektuaren aldaketa puntual hau Goierri Beheko Industrialdea S.A.k
sustatutakoa eta Endara Ingenieros Asociados S.L.ko Garo Azkue San Emeterio bideetako
ingeniariak idatzitakoa da.

Hasierako aldaketaren iragarkia udaletxeko iragarki oholean, 2020-09-16ko Gipuz-
koako Aldizkari Ofizialean eta 2020-09-15eko Berria eta El Diario Vasco egunkarietan ar-
gitaratu zen. Era berean interesatuei jakinarazi zitzaien.

Alegazioetarako epean ez da inolako alegaziorik aurkeztu.

Gipuzkoako Foru Aldundiko Errepide Departamentura eta Eusko Jaurlaritzaren Ur
Agentziara txostenak eskatu ziren eta biak ere aldeko txostenak egin dituzte.

Hau guztia honela, eta hirigintza, etxebizitza eta zerbitzuen batzorde informatzaile-
aren proposamenaren aurrean, Tokiko Gobernu Batzarrak, bertaratutako bere 4 partaide-




en aldeko botuekin, 21.1 U.E.21.1 -Kanpandegi-ko urbanizazio proiektuaren aldaketa pun-
tual honi behin betikoz onarpena ematea erabaki du.

IV.- OROBIONEKO TABERNAREN ERRENTAMENTU KONTRATUAREN LUZAPENA.-

Udal honek Ramona-Roxana Radurekin izenpetu zuen, 2018ko apirilaren 26an,
Orobione erretiratuen egoitzako taberna-jatetxearen errentamendu kontratua. Kontratuak
bi urteko epea dauka eta luzagarria da urte beteko bi luzapenen bidez.

2021eko otsailaren 8ko datan udal sarrera erregistroan sartutako idatzi bidez, es-
leipendunak kontratuaren urte beteko luzapena egiteko bere prestutasuna azaldu du.

Gizarte Zerbitzuetako batzordeak luzapenaren aldeko diktamena egin du.

Hau guztiaren aurrean, Tokiko Gobernu batzarrak, bertaratutako bere partaide
guztien aldeko botoekin, Ramona-Roxana Radurekin izenpetutako Orobione erretiratuen
egoitzako taberna-jatetxearen errentamendu kontratua urte betez luzatzea erabaki du.

V.- EUSKARA ESKOLETARA JOATEAGATIK DIRULAGUNTZAK.-

2021ean euskara ikasten ari direnei dirulaguntzak emateari buruz Euskara batzor-
detik egindako proposamenaren aurrean, Tokiko Gobernu Batzarrak honako erabaki hau
hartu du:

Ikastaroa amaitu eta dirulaguntzarako baldintzak betetzen dituen ikasleari, bere
datuak bere espedientean daudenari, dirulaguntzaren bigarren eta azken zatiari dagozkion
261 € ematea.

VI.- GALDERA ETA ERREGUAK.-

Naldaiz zinegotziak (EAJ) udal kargu direnen eta izan direnen kasuetan, hauen he-
riotza gertatzen denerako, udalaren aldetik zer edo zer egin behar den adostea eta non-
bait jasotzea egoki litzakela adierazten du.

Baita ere udal langileen jubilazio, heriotza, hauen seme-alaben jaiotza, eta horrela-
ko kasuetarako ere.

Ormazabal zinegotziak (EH Bildu) erantzun du aztertuko dutela gaia.

Beste alde batetik, esan da baita ere nonbait arautu beharko litzakela udal goi kar-
guen soldaten eguneratzea eta elkarkidetzara sartzearena.

Alkateak jakinarazi du, lehengo igandean, aberri egunaren inguruan, udaletxeko
=g ,-_ pankarta bat azaldu zela zintzilik, nonbait kanpotik jarritakoa izan zena, inolako
§1 (HERik gabe jarritakoa. Gaineratu du honelako ekintzak lekuz kanpo daudela eta pan-
'--",.-!-***-. jarri den bezala, udaletxeko balkoian jartzeari buruz Tokiko Gobernu Batzarre-
Wko. Bren hiru partaideen gaitzespen osoa azaldu nahi duela.

Ormazabal zinegotziak (EH Bildu) esan du berak ez duela bat egiten gaitzespen
honekin.

VIL.- BILERAREN AMAIERA. -

Eta eztabaidatzeko beste gairik ez dagoenez, Alkateak bilera amaitutzat jo du,
arratsaldeko sei eta erdiak direnean nik, Idazkariak, guztiaren akta jaso eta ziurtatzen du-
dalarik.




